An Teastas Sóisearach
Aonad 5 – Mé féin in Éirinn
Cúrsaí ceoil

Cúrsaí ceoil: Nótaí an Mhúinteora

An Teastas Sóisearach – Bunúsach

	Spriocanna
	Cumas tuisceana, éisteachta agus labhartha na ndaltaí a fhorbairt sa réimse saoil – an ceol ina saol féin

	Stór focal
	An ceol 


	Straitéisí Múinteoireachta Molta


Tá na ceachtanna bunaithe ar dhá mhír físe ina bhfuil déagóirí ag déanamh cur síos ar chúrsaí ceoil. 
Tá na ceachtanna oiriúnach do rang a bhfuil caighdeán íseal Gaeilge acu don Teastas Sóisearach, ach is féidir leat féin iad a láimhseáil ar bhealach a oireann don rang atá agat féin. Tá canúint Chonnacht ag an mbeirt chainteoirí. 

Réamhobair 1
· Cuir an dá fhís ar siúl i ndiaidh a chéile agus cuir na daltaí ar a suaimhneas. Ní gá ach nóiméad de gach mír a chur ar siúl, mar tuigtear cé chomh gearr is atá na ranganna. 
· Scríobh Sibéal Davitt agus Lurgan ar an gclár, agus breac síos ar an gclár na tuairimí a bhí ag na daltaí faoin dá fhís faoi na teidil sin.
Réamhobair 2
· Léigh tríd na focail atá sa bhosca glas ar an sleamhnán. Mínigh aon fhocal nach bhfuil ar eolas ag na daltaí.

· Iarr orthu, ag obair leo féin ar dtús, na focail a chur faoi na teidil sna scamaill. 

· Abair leo a gcuid oibre a chur i gcomparáid leis an duine in aice leo.

· Pléigh thusa tuairimí an ranga ansin. 

Réamhobair 3
· Iarr ar gach beirt na cineálacha ceoil ar chlé a cheangal leis na samplaí ceoil cearta ar dheis. Abair leo gan a bheith buartha mura dtuigeann siad gach cineál ceoil ar chlé, ba cheart dóibh buille faoi thuairim a thabhairt. 

· Ceartaigh an méid sin (féach na Freagraí). 

· Abair leo na cineálacha ceoil a chur in ord – uimhir 1 don chineál ceoil is fearr leo agus mar sin ar aghaidh. 

· Cuir ceisteanna ar dhaltaí éagsúla faoin gcineál ceoil is fearr leo. 


Éisteacht 
· Mínigh do na daltaí go mbeidh siad ag éisteacht le déagóirí óga ag caint faoin gceol.
· Abair leo éisteacht leis uair amháin gan aon rud a scríobh.
· Léigh na ceisteanna 1-4 leo sula gcuirfidh tú an mhír ar siúl arís agus iarr orthu na ceisteanna a fhreagairt. 
· Téigh siar ar na freagraí a bhí acu. Féach an script. 
Iarobair 1
· Bíodh an sleamhnán seo in airde agus iarr ar gach beirt na huirlisí ceoil a bhreacadh síos ina gcóipleabhair.
· Ceartaigh an ghníomhaíocht ansin. Féach na Freagraí. 
Iarobair 2
· Abair leis na daltaí na huimhreacha pearsanta (1-10) a scríobh ina gcóipleabhair. Téigh siar ar an tábhacht a bhaineann leis na huimhreacha pearsanta agus cén uair a úsáidtear iad. 
· Cuir gach beirt le chéile arís agus iarr orthu na ceisteanna (1-10) a chur ar a chéile. Mínigh dóibh nach bhfuil ach focal amháin ag teastáil sna freagraí.
· Braitheann cuid de na freagraí ar shaol pearsanta na ndaltaí, ach féach na Freagraí chun na cinn eile a fháil. 
Plé

· Léigh na ceisteanna ar an sleamhán agus bí cinnte go dtuigeann na daltaí ar fad iad.
· Roinn an rang i ngrúpaí de thriúr agus abair leo na ceisteanna a chur ar a chéile.
· Mínigh dóibh arís go bhfuil sé nádúrtha sa Ghaeilge freagra a thabhairt ar cheist, ag baint úsáide as an mbriathra céanna. 
· Bí ag siúl timpeall ag éisteacht leis na foghlaimeoirí le linn na gníomhaíochta agus breac síos aon bhotún a chluineann tú, chun plé leo tar éis na gníomhaíochta. 
	Freagraí


Réamhobair 3
	Ceol clasaiceach

Popcheol 

Ceol ar an sean-nós

Ceol Hip Hap

Na gormacha 

Ceol traidisiúnta

Rac-cheol

Ceol domhanda

Ríl

Ceol leictreonach
	Vivaldi, Na Ceithre Shéasúr
Madonna, Hard Candy
Bruach na Carraige Báine
Jay-Z, American Gangster
John Lee Hooker, Boom Boom

Altan, Gleann Nimhe
The Rolling Stones, Sticky Fingers
Amadou & Mariam, Welcome to Mali 
An Rógaire Dubh
Daft Punk, Random Access Memories


Iarobair 1
An pianó

An fhidil

An bosca ceoil

An dordveidhil
Na drumaí
An giotár 

An bodhrán

An fheadóg stáin

An chláirseach/an chruit 

An trumpa 

An bainseó 

1. Cé mhéad deirfiúr atá agat?
2. Cé mhéad deartháir atá agat?
3. Cé mhéad múinteoir Gaeilge atá sa scoil?
4. Cé mhéad cara maith atá agat?
5. Cé mhéad duine atá sa ghrúpa U2? Ceathrar 
6. Cé mhéad duine atá i lánúin? Beirt
7. Cé mhéad seantuismitheoir atá agat?
8. Cé mhéad duine a leag cos ar Mhars? Duine ar bith
9. Cé mhéad ban-Uachtarán a bhí againn in Éirinn? Beirt
10. Cé mhéad páistí a bhí i gClann Lir? Ceathrar 
Cúrsaí Ceoil – Script

Bertie Ó Domhnaill





Scoil Chuimsitheach Chiaráin
Agus an bhfuil suim ar bith agat sa cheol nó damhsa nó…?

Tá. Bím ag casadh amhrán.

An mbíonn? Agus, cén áit ar fhoghlaim tú do chuid….?

Máire Pheter Uí Dhroighneáin, bíonn sí ‘mo mhúineadh.

An mbíonn tú ag freastal ar ranganna nó…

Is ea, ranganna.

An mbíonn mórán eile ag dul chuici?

Bhuel, is dóigh, cúigear nó seisear eile, ach bíonn ranganna aici, an bhfuil a fhios agat, do dhaoine níos sine agus níos óige. Bíonn níos mó ann níos óige anois.
Is ea, agus an bhfuil mórán de na daltaí sa scoil seo, an bhfuil suim acu sna hamhráin?

Tá cuid acu, tá suim acu sna hamhráin is dóigh, seisear nó seachtar sa scoil agus bíonn go leor daoine ag ceol sa scoil – an bosca ceoil, an fheadóg agus an fhidil agus mar sin de. 

Saoirse Ní Chualáin





      Scoil Chuimsitheach Chiaráin
An mbíonn mórán ócáidí sóisialta ar siúl ar scoil? An mbíonn sibh ag teacht le chéile ag ceolchoirmeacha nó ag drámaí nó rudaí den tsórt sin?

Yeah, déanann (muintir) na hidirbhliana dráma chuile bhliain so bíonn muid thíos sa halla. Agus, bíonn ceolchoirm chuile bhliain.

An mbíonn, is ea? Agus an nglacann tú féin páirt sa cheolchoirm?

Yeah, bímse ag damhsa ar an sean-nós.

Ag damhsa ar an sean-nós, an ea? An maith leat é?

Yeah, is breá liom é.

An bhfuil mórán damhsóirí sa scoil?

Tá, cúpla duine, tá thart ar chúigear againn ann.

Is ea, agus an bhfuil an damhsa láidir sa cheantar seo?

Tá. Tá go leor daoine ann. 

